
O RAZLOZIMA
[ZRAELSKOG NAPADA NA GAZU

Rezime

Izraelska vlada, pod izgovorom zaustavljanja raketnih napada Hamasa, poduzela
je dvadesetodnevni napad na podruéje Gaze. Tokom ove operacije, izraelska
vojska ubila je 1.300 palestinskih civila i poéinila golema razaranja urbanog
tkiva Gaze, no njihov glavni cilj — unistenje pokreta Hamas — nije ostvaren.
lako jos od 40-ih i 50-ih godina prosloga stoljeca Izrael kontinuirano koristi
politiku sile i represije kako bi kontrolirao okupirana podrugja, ipak, usljed
dubokih i korjenitih promjena koje su se desile unutar pokreta palestinskog
otpora, ne uspijeva skrsiti volju Palestinaca da povrate svoje okupirane teritorije.
Skorasnje napade Izracla na Gazu treba posmatrati i u svjetlu nastojanja da
usmjeri vanjsku politiku nove vlade SAD-a.

OD IZGOVOROM ODBRANE | zaustavljanja raketnih napada Hamasa
na cionisticka naselja, izraelske vlasti okoncale su primirje i otpocele
masovno ubijanje stanovnistva u podrudju Gaze. Tokom masakra
nevinog stanovnistva Gaze u prvim danima 2009. godine, poginulo je vise
od 1. 400 ljudi, od ¢ega je 400 djece ubijeno. Tokom ovih napada Izrael je
uveliko koristio zabranjena oruzja i bojna sredstva, i to u svrhu napada na
civilne objekte, skole, te za masovno ubijanje stanovniStva. Sav taj masakr

pravdan je time da je Hamas ispalio tri rakete na cionisticka naselja, pri ¢emu
je jedna osoba poginula. Medutim, izraelski napad na Gazu za strateski cilj
imao je uniStenje Hamasa, a ne sprecavanje raketiranja. Kako pise Jimmy
Carter u svojoj knjizi Palestine — Peace Not Apartheid, “od trenutka kad je,
dobivsi vedinu glasova, zamijenio privremenu vladu, Hamas nije prekrsio ni
jedan sporazum koga je privremena palestinska vlada sklopila s Izraclom. Sve
dok privremeni sporazum o miru nije istekao, Hamas ga ni¢im nije krsio, i
dotad nije ispaljena nijedna raketa na rubna podruc¢ja Izraela.”

Masakr koga je Izrael poéinio u podrudju Gaze pocetkom 2009. godine
postavlja nas pred niz pitanja o stvarnim ciljevima tog zlo¢ina i odnosu
arapskih vlada prema onome $to se u regionu Gaze danas desava. Tokom
dvadesetdvodnevnih napada izraelske vojske na civile u Gazi, ne samo da
su vlasti SAD-a i nekih evropskih drzava pruzile podrsku Izraelu ved su i
vlade nekih arapskih zemalja, poput Egipta i Saudijske Arabije, podrzale
Izrael. Naime, dok su zemlje ¢lanice EU-a odrzale vanredni sastanak zahti-
jevajuéi da se obustave sukobi, Egipat i Saudijska Arabija nisu, prvih dana
rata, pozitivno odgovorili na zahtjev deset arapskih zemalja za sastankom,
odnosno sprijecili su vanredno zasjedanje poglavara arapskih drzava. Tek
okoncanjem dvadesetdvodnevnog rata, u Kataru je odrzan arapski samit,
ali Egipat i Saudijska Arabija, naravno, nisu uéestvovali u njegovom radu.
Usto, arapske zemlje nisu uéinile nita da pomognu i odbrane stanovnistvo
Gaze, ¢ime je prakti¢no sahranjena svaka ideja o jedinstvu Arapa, a narod
Gaze prepusten sam sebi pred agresijom izraelske armije.

Rat koga je Izrael pokrenuo ima svoje jasne vanjske i unutrasnje
razloge. Prije pokretanja rata, vlada Izraela uspjela je, ocitim diplomatskim
aktivnostima, priskrbiti podrsku Egipta i Saudijske Arabije. Istup ministra
vanjskih poslova Izraela sa Sefom egipatske diplomatije na konferenciji za
stampu odrzanoj u Kairu to jasno dokazuje. Gda. Tzipi Livni tom prilikom
rekla je: “Izrael ¢e okoncéati raketne napade Hamasa na izraelske gradove.”Na
konferenciji za $tampu odrzanoj 28. decembra 2008., egipatski ministar
vanjskih poslova Ahmed Abul-Gheit i Mahmoud Abbas, predsjednik

! Jimmy Carter; Palestine — Peace Not Apartheid, Simon & Schuster, 2007., p. 18.

palestinske samouprave u Ramallahu, izjavili su kako “Hamas mora snositi
sankcije zbog suprotstavljanja mirovnom procesu™.

Izraelski mirovni plan za podrucje Gaze, koji, pravdajudi to razlicitim
izgovorima, nije uvjetovan prestankom blokade Gaze i uklanjanjem kontrol-
nih punktova, za jedini cilj je imao osiguranje mira i sigurnosti cionistima,
a rezultat je bio $est mjeseci primirja tokom koga je Gaza bila u opsadi. S
druge strane, Egipat je ljut na Hamas zbog odbijanja Hamasa da odobri
produzenje mandata Mahmoudu Abbasu, $to je prili¢no jasno uzmemo li u
obzir prijetnje koje je liderima Hamasa uputio $ef egipatske sluzbe sigurnosti
Omar Sulejman. Izraelske vlasti tokom $est mjeseci primirja nisu okoncale
opsadu Gaze, ve¢ su je, $tavise, pojacali do te mjere da su Palestinci suoceni
s nestasicom osnovnih potrepstina poput vode, hrane i lijekova.

Logika izraelskih napada na pojas Gaze, odnosno Zapadnu obalu, oslanja
se na to da oni ova podrucja smatraju dijelom svoje teritorije. Ovo podrudje
okupirala je izraelska vojska tokom ratova 1968. i 1973., bas poput podrudja
okupiranih 1948. godine, ali ta oblast nije rezolucijom UN-a priznata kao
dio teritorije Izraela. Palestinsko vodstvo je nakon okoncanja oktobarskog
rata (1973.) izrazilo spremnost za ozvani¢enje dvije drzave na prostoru
Palestine. Jedna od tih drzava bila bi Palestina, na podru¢jima okupiranim
1967., a druga je Izrael, na teritorijama okupiranim 1948. godine. Naravno,
teritorija predvidena Palestincima bila je mnogo manja od one predvidene
Rezolucijom br. 181. Palestinsko nacionalno vijec¢e i PLO izrazili su svoju
spremnost na uspostavu palestinske drzave u podruéju Gaze i na Zapadnoj
obali, a i poglavari arapskih zemalja su na konferenciji odrzanoj u Fesu u
septembru 1982. izrazili podrsku ovom prijedlogu i PLO-u pod vodstvom
Yasera Arafata. Odluka Centralnog savjeta PLO-a o uspostavi dviju drzava
bila je osnovni uvjet zbog koga je Yaser Arafat pristao na sporazum iz Osla
sa cionistima, a ti pregovori su, naravno, okoncani potpisivanjem sporazuma
Gaza-Jerihon 1993. godine. Sporazum iz Osla temeljio se na prihvacanju
Rezolucija 242 i 338 Vijeca sigurnosti, $to je jasno istaknuto u kona¢nom
nacrtu sporazuma. Korist od Osla ogledala se u tome $to je bilo predvideno
da se nakon provedbe prve faze sporazuma povedu razgovori o uspostavi

2 http://english.aljazeera.net/news/middleeast/2008/12/2008122813459308175.html;
Reuters, 28. December 2008.

palestinske drzave, te da, nakon prelaznog perioda od najvise pet godina,
palestinska dr7ava nastavi egzistirati kao samostalna i suverena zemlja.

Sporazum iz Osla potpisan je u trenucima velike slabosti palestinskog
pokreta, $to je Izrael iskoristio da u tekstu sporazuma nametne Palestincima
svoje uvjete. lako je sporazum predvidao da 1998. bude formirana palestinska
drzava, koja bi nakon pet godina nastavila samostalno funkcionirati, danas,
vi$e od deset godina nakon toga, jo§ nema ni govora o moguénosti ostvarenja
te ideje. Pored toga, ni napeti pregovori u Camp Davidu, Wye Riveru, Sharm
al-Sheikhu i Annapolisu nisu uéinili da se o¢ekivanja i Zelje Palestinaca za
slobodom i vlastitom drzavom makar iole u¢ine ostvarivim.

U periodu nakon potpisivanja sporazuma iz Osla proces izgradnje cioni-
stickih naselja za doseljenike osjetno se intenzivirao, ¢ime su uzurpirane velike
teritorije palestinske zemlje. U tom periodu, okupatori Qudsa neprestano
su napadali Zapadnu obalu i pojas Gaze, nasréuéi na sve vise palestinske
teritorije, sve dok se pod opsadom nije nasla i rezidencija predsjednika
palestinske samouprave u Ramallahu, i ta opsada nastavljena je sve do pogor-
$anja njegove bolesti i smrti u sumnjivim okolnostima. Nakon smrti Yasera
Arafata, vlada SAD-a insistirala je na reorganizaciji PLO-a i raspisivanju
slobodnih izbora, e kako bi se raskrstilo s Arafatovim politickim naslijedem,
tako da je Abu Mazin (nadimak Mahmouda Abbasa) pod pritiskom raspisao
izbore za Palestinsko zakonodavno vijeée (parlament). Izbori su odrzani uz
ucesée Hamasa, te je ovaj pokret uspio osvojiti veéinu glasova i preuzeo je
obavezu formiranja vlade. Hamas je, dakle, pobijedio na posve slobodnim
i demokratskim izborima.

Otpocetka je Hamas bio suocen s opstrukcijom s raznih strana. Ipak,
vodstvo ovog pokreta nastupilo je s inicijativom da su, ukoliko cionisticki
rezim prihvati palestinsku drzavu, spremni potpisati sporazum o primirju
na deset godina, $to je naislo na odbijanje Izraela i SAD-a. Uprkos stalnom
izraelskom kr$enju sporazuma, Hamas se, uz egipatsko posredovanje, slozio
sa sporazumom o $estomjese¢nom primirju. Nakon potpisivanja mirovnog
sporazuma, Hamas je nastojao postovati ga, ali Izrael nije pokazivao ni
najmanje volje za to. Vlada Izraela, istina, u drugoj polovini 2008. godine
nije pokretala obimnije vojne operacije u pojasu Gaze, no ovo podrudje
stavila je pod strogu kontrolu, a gradnja doseljenickih cionisti¢kih naselja je
intenzivirana, dok je njihova ratna masinerija nastavila postepeno obavljati
svoj krvavi posao, pa je broj palestinskih Zrtava tokom Sest mjeseci primirja

iznosio skoro 500 osoba. Nakon isteka Sestomjese¢nog perioda primirja
predvidenog sporazumom, palestinske militarne grupe proglasile su da je
primirje zvani¢no okoncano, $to je dalo povoda Izraelu da otpocne operacije
¢ije tragi¢ne posljedice gledamo ovih dana.

Nedavni sukobi pokazuju nam da rat u Palestini nikada nije ni prestao.
Izraelci su ¢ak i svoje vojne operacije protiv Libana iskoristili za nastavak
terora i rusilackog pohoda na palestinskim teritorijama. Palestinci su na to
odgovorili na razli¢ite na¢ine: od raketiranja rubnih naselja do bombaskih
napada. Trenutno se ne ¢ini kako bi stvari mogle krenuti ka stabilizaciji i
smirivanju ili potpisivanju kakvog novog mirovnog sporazuma. Palestinci,
deset godina nakon potpisivanja sporazuma iz Osla, jos nisu dobili svoju
nezavisnu drzavu, koliko god da su SAD i evropske zemlje to izri¢ito i ¢vrsto
obecavale. Uprkos mnogim arapskim mirovnim inicijativama i zvani¢cnom
priznanju Izraela od arapskih zemalja, izraelski rezim nikad nije pokazao
iole ozbiljniju spremnost da se povude sa teritorija okupiranih 1967. godine
i prizna palestinsku drzavu. Tako je palestinsko-izraelska kriza nastavljena,
a, s obzirom na veliki broj palestinskih izbjeglica u susjednim zemljama i
neprovodenje Rezolucije 194 o povratku prognanih u mjesta stanovanja,
porasle su napetosti izmedu Sirije i Izraela te Libana i Izraela.

S obzirom na regionalni i medunarodni aspekt posljednjeg rata, moguce
je predvidjeti dva scenarija za Bliski Istok. Prvi scenarij predvida stabilizaciju
i uzima u obzir postojanje iranskog nuklearnog programa, goleme napore
evropskih zemalja za iznalazenje sporazuma i snaZenje povjerenja izmedu
dvije strane. Vlada SAD-a, takoder, ulazi u fazu prihvatanja Irana kao vazne
regionalne Cinjenice i faktora stabilnosti, ¢emu je jasan dokaz i spremnost
SAD-a na dijalog s Iranom u vezi s ira¢kim pitanjem. Taj dijalog i kompromis
s Iranom mogli bi rezultirati promjenom odnosa snaga u regionu i dovesti
do promjena u politickim sistemima arapskih zemalja, $to, zasigurno, brine
mnoge arapske vlade. Ovaj scenarij nastavlja se iznalazenjem rjesenja za
spor izmedu Palestinaca i Izraela, Sto bi imalo utjecaja i na situaciju u
Iraku, narocito uzmemo li u obzir snazan utjecaj Irana u toj zemlji. Dakle,
stabilizacija odnosa s Iranom povladi sa sobom i stabilizaciju situacije u Iraku.
Vlada SAD-a od 2007. pocela je mijenjati svoj odnos prema Iranu i okretati
se politici dijaloga. Usto, EU je, takoder, zagovornik dijaloga s Iranom, koji
je kroz proteklo desetlje¢e izrastao u veliku regionalnu silu, tako da je vladi
SAD-a posve jasno da, zaobilaze¢i utjecaj Irana u Afganistanu i Iraku, ne

moze racunati na stabilnost u regionu. Iran je izvrsio probe balistickih raketa
koje na dometu imaju Izrael i zemlje Perzijskog zaljeva. U pomorskom
pogledu, pak, valja imati na umu da kroz Hormuski tjesnac u Perzijskom
zaljevu svakodnevno prolazi pedesetak tankera s naftom, tako da je Iran u
poziciji da kontrolira izvoz nafte iz regiona.

Drugi scenarij predvida ratne sukobe, a radi se, ustvari, o izraelskom
scenariju kojim Zeli zaustaviti promjene u regionu. Napad Izraela desio se
u trenucima kad Obama mijenja Busha na mjestu predsjednika SAD-a,
¢ime se Zeljelo, na izvjestan nacin, usmjeriti americku vanjsku politiku.
Izraelska vlada svjesna je da, i pored snaznog utjecaja cionistickog lobija
u odredivanju americke politike, SAD vrse pritisak da se kona¢no iznade
rjeSenje za palestinski problem, bududi da se dvoli¢na politika Amerike na
Bliskom Istoku nasla pred nerjesivim problemima. U svrhu realizacije ovog
scenarija, Izrael je svoj vojni budzet za 2009. godinu uve¢ao na 62 milijarde
dolara, naravno ne da bi nadoknadio izgubljeno u ratu protiv Libana, ve¢
kako bi se pripremio za budude ratove. Naime, prisutan je stav prema
kome je Izrael izgubio svoju mo¢ i autoritet, $to ova zemlja mora povratiti
narednim ratovima. Osim toga, s glediSta SAD-a i Izraela, sve izrazenija je
nova “strateska opasnost”, odnosno Iran sa svojim razvojem nuklearnog
programa, koliko god ta opasnost nije stvarna, budu¢i da Iran svoj miroljubivi
nuklearni program temelji na NPT (Nuclear Non-Proliferation Treaty) i u
skladu s medunarodnim rezolucijama o koristenju atomske energije.

Dakle, stalno kolebanje izmedu mira i rata ¢ini mogu¢nost stabilizacije
stanja u svijetu, posebno na Bliskom Istoku, i posebno opet kad je rije¢ o
Palestini i Libanu, malo vjerovatnom. Preuveli¢avaju¢i navodnu opasnost od
Irana, Izrael nastoji osnaziti svoje odnose s arapskim drzavama. Za Izrael, dva
samostalna pokreta — Hezbollah u Libanu i Hamas u Palestini — sredstva su
Sirenja iranskog utjecaja u regionu, te ove pokrete valja ograniciti i obra¢unati
se s njima kako bi utjecaj Irana bio manji. Tako izraelski list “Yedioth Ahronot’
u broju od 29. oktobra 2008. godine pise: “Umjereni arapski lideri odlucili
su uspostaviti zajednicki front sa SAD-om. Predvideno je da se taj savez
suprotstavi razvoju iranskog nuklearnog programa i da se izvrsi pritisak na
Hamas da prihvati uvjete Bliskoisto¢nog ¢etveroclanog komiteta, zvani¢no
prizna Izrael i odbaci teroriste u svojim redovima kojima Iran pruza podrsku.”

Nakon 2006., nedokazani izvjestaji o iranskoj vojnoj pomo¢i Hezbollahu
dodatno su povecali zabrinutost u Izraelu. Opremanje i naoruzavanje sirijske

2

armije ocijenjeno je kao provokacija i neprikladan korak, iako je Izrale
prije Sirije modernizirao i dopunio svoj vojni arsenal. Prema izvjestajima
zvani¢nih medunarodnih izvora, Izrael posjeduje vise od dvjesto nuklearnih
bojevih glava. Tokom 2007. i 2008. godine, Izrael tvrdi kako je Iran uvecao
svoju vojnu pomo¢ Palestincima. “Jerusalem Post” od 17. aprila 2008.,
tako, izvjestava: “Tokom posljednjih mjeseci, izraelske odbrambene snage
zabiljezile su intenzivirano dopremanje oruzja iranske proizvodnje, koje
uklju¢uje rakete i minobacace, u pojas Gaze. Teroristicke skupine u Gazi
odnedavno su naoruzane dvjema vrstama raketnih bacaca iranske proi-
zvodnje: 120-milimetarskim raketama dometa 10 kilometara tipa Kassam,
i lanserima dometa $est kilometara.” U nastavku izvjestaja dodaje se da su
hijade minobacaca iranske proizvodnje dotureni u pojas Gaze, $to izraelski
zvani¢nici ocijenjuju kao “neprijateljsko djelovanje”.?

Izraelskim vlastima cilj je Hezbollah i Hamas prikazati kao proiranske
grupacije kako bi, pod izlikom kako se, ustvari, suprotstavljaju Iranu, mogli
lakse opravdati akcije protiv ovih narodnih pokreta. S druge strane, Izrael
vjesto koristi osjetljivost koju Arapi pokazuju spram Irana i na taj naéin
osigurava sebi podrsku arapskih vlada. Medutim, pitanje odnosa Arapa
prema Iranu ili Turskoj (zemlji koja je dosad uvijek imala upliva u desavanja
na Bliskom Istoku) vise je kulturno-civilizacijske nego politicke naravi. Ove
dvije mo¢ne zemlje postepeno vracaju svoj autoritet na Bliskom Istoku, a tu
¢injenicu Izraelu nije lahko prihvatiti. Tako se u jednom izvjestaju iz 20006.
godine objavljenom u “The Sunday Timesu” kaze: “Izraelski zvani¢nici kazu
kako su bili spremni na vojni napad kojim bi unistili iranska nuklearna
postrojenja, no rast povjerenja u Iran nakon rata u Libanu pokazuje nam
da moramo biti spremni na rat $irih razmjera, u kome bi Sirija, svakako,
predstavljala vaznog uéesnika.”

Posljednja desavanja u Gazi pokazuju, takoder, da vojni plan Izraela
predvida postizanje potpune kontrole u regionu, te je tako predvideno da
se Palestince primora da prihvate uvjete koje im okupator namece i, uz
podrsku éetveroclanog komiteta, natjera ih da zvani¢no priznaju cionisticki
rezim i odustanu od otpora. Oni moraju pristati na pregovore koje ¢e voditi

3 Jerusalem Post, 17. April 2008.
4 The Sunday Times, October 2006.

snage lojalne Izraelu, pregovore koji ¢e opet predstavljati hod Zednoga ka
fatamorgani. U suprotnom, oni moraju biti skr$eni, unisteni.

Egipatski zvani¢nici i Mahmoud Abbas, predsjednik palestinske samo-
uprave vlasti u Ramallahu, uz podrsku SAD-a i Izraela, zagovaraju nastavak
mirovnog procesa, koji, ustvari, znaci odustajanje od otpora u Gazi. Na taj
nacin, dakle, zeli se prvenstveno skrsiti otpor Palestinaca, posebno otpor u
pojasu Gaze, kako bi se onda dobila prilika za otpocinjanje dugih pregovora
koji ne¢e donijeti rezultate. Tako ¢e Palestinci nastaviti Zivjeti u neostvarivim
nadama i oéekivanjima, dok ¢e cionisti dodatno snaziti i utvrdivati svoje
pozicije. Prvi dio ovog izraelskog scenarija koji je predvidao uklanjanje
Hamasa je propao, pa je stoga Izrael bio primoran odluéiti se za rezervnu
varijantu: masovna ubistva civila, e kako bi se Hamas mogao oznaciti kao
krivac za rat i odgovoran za zrtve. Medutim otpor u Gazi pokazatelj je vojne
slabosti Izraela i, kako je to kazao glasnogovornik Hamasa Khalid Meshaal,
“nakon ovog rata, stvari vi$e nece stajati onako kako su dosad stajale”.

[ $ezdeset godina nakon osnivanja Izraela, nastalog na genocidu, agresiji,
vojnim zvjerstvima i protjerivanjima Palestinaca, ovaj rezim nastavlja masov-
na ubistva civila. Dokad ¢e takva politika donositi urod? Uspostava “svete
zidovske drzave” nije, zasigurno, donijela mir i dobro narodu Palestine, pa
¢ak ni istinskim vjernicima medu Zidovima ne pada na pamet da prolijevaju
krv za ostvarenje “svetih ciljeva” cionista. S gledista cionisticke ideologije,
Zidovi van teritorija Palestine Zive u izgnanstvu, a istinski Zivot mogud¢ je tek
u Svetoj zemlji. Cionisticki stavovi suprotstavljeni su vjerovanju ortodoksnih
zidova, koji vjeruju da je uspostava zidovske drzave nemoguca sve dok se
ne pojavi Mesija iz Davidove loze. Cionisti, pak, svoj povratak u Izrael
uobicajeno porede s povratkom Zidova u Svetu zemlju u doba Mojsija i
Josue, te sa Bozijim obe¢anjem Ibrahimu (Abrahamu). Posve odito razilaZenje
izmedu izvornog nauka zidovske religije i cionizma dokazuje i neodrzivost
cionistickih rasistickih teorija s gledista ortodoksnog judaizma. Izraelska vlast
tako je suoc¢ena s krizom i unutra$njim proturje¢jem, cije konacno rjesenje
je moguce samo kroz prihvatanje prava Palestinaca, uspostavu palestinske
drzave i rjesenje pitanja Jerusalema. Upravo duboka kriza unutar Izraela i
jeste glavni faktor koji je doveo do nedavnog rata.

Osjecaj straha i nesigurnosti obuzeo je cioniste diljem palestinske
zemlje, i taj osjecaj svakim danom je sve snazniji, $to jasno svjedoce izjave
i postupci cionisti¢kih zvani¢nika. U tom pogledu moglo bi se ukazati na

izjavu izraelskog ministra odbrane Ehuda Baraka, koji je u razgovoru za
Radio Tel Aviv kazao: “Otvaranje sjevernog fronta protiv Hezbollaha bilo
bi posebno osjetljivo za Izrael i mi nemamo namjeru izazivati vojnu krizu
ondje”. List “Yedioth Ahronot” prenosi bojazan od napada na avijaciju
cionistickog rezima, te ukazuje na strah cionista od napada Sirije i Hezbollaha
na Izrael, strah koga je Ehud Barak jasno izrazio. Snazan otpor Palestinaca
pred divljackim napadima cionista i kori$tenje, pritom, novih sredstava i
metoda otpora pokazali su nemo¢ cionisticke armije da skrsi anticionisticki
ustanak palestinskog naroda. Cinjenica da su bili primorani svim vojnim
sredstvima i snagama napasti na Palestince zasigurno predstavlja cionistima
razlog za veliku zabrinutost.

Ucesce velikog broja palestinske omladine (momaka i djevojaka) u
borbama protiv okupatora garant je kontinuiteta i masovnosti ovog pokreta.
Masovna stradanja djece ukazuju upravo na zabrinutost i ocaj cionista.
Ubistva palestinske djece samo ¢e potadi novi talas anticionizma u svijetu, ¢ak
i u samom Izraelu, i uvecati mrznju i prijezir prema cionisti¢koj ideologiji.
SnaZenje anticionizma u regionu, s valom islamskog budenja, ubrzat ¢e
propast onih arapskih vlada koje pruzaju podrsku Izraelu. Gubitak respekta
i straha od Izraela medu borbenim organizacijama u regionu i rast svijesti o
tome da je Izrael ranjiv i da lahko moze biti pobijeden, predstavljat ¢e vaznu
prepreku ovome rezimu pri provodenju njegove politike i planova. Drugi
veliki problem za cionisticke okupatore predstavlja intenziviranje antiizrael-
skog raspolozenja i rast podrske palestinskom narodu na medunarodnoj sceni,
Sto je odito iz Siroke diplomatske i medijske podrske iz zapadnih zemalja.
Obzirnost arapskih i islamskih zemalja spram pitanja vlastite modi i utjecaja
u regiji te davanje prednosti interesima islamskog zajednistva pred stalnom
opasnos¢u od cionistickog rezima, predstavlja stalni izvor opasnosti za taj
rezim. Sve to praéeno je rastom saradnje medu islamskim zemljama u pogledu
razli¢itih pitanja. No, osnovni problem Izraela predstavlja osjetan pad broja
zidovskih doseljenika iz svijeta u Palestinu. Naime, cionisticki rezim temelji
svoju politiku na doseljavanju Zidova na ove prostore, a taj proces je skoro
zaustavljen. S druge strane, sve je intenzivniji proces iseljavanja Zidova s
okupirane teritorije.

Postojanje kolizije izmedu izraelskih lidera i naroda svakim danom
je evidentnije. Taj rascjep ogleda se u trvenjima izmedu vojske i vlade,
pomanjkanju povjerenja cionistickog rezima u vojsku, te gubitku povjerenja

naroda u drzavne zvani¢nike i politicke partije. Udaljavanje cionista od
prvotnih ideala cionizma dovelo je do sve ¢es¢eg isticanja li¢nih interesa u
prvi plan, tako da je izraelsko drustvo, narocito vladajudi krugovi, zahvaceno
sve prisutnijom korupcijom i krizom morala.

Ni nakon $ezdeset godina postojanja, Izrael jos nije uspio kod svojih
gradana definirati nacionalni identitet, $to je osnovni element uspostave jedne
drzave, a $to, opet, dovodi do priliéne nezainteresiranosti naroda za programe
i ideje politicara i politi¢kih stranaka. Gradani Izreala su uglavnom ljudi koji
su ondje stigli iz razli¢itih dijelova svijeta te, uglavnom, prije nego da osje¢aju
izraelski, ili barem, zidovski identitet, odani su nacionalnom identitetu
zemalja iz kojih potjec¢u. Postojanje stranaka poput onih koje okupljaju
gradane ruskog ili madarskog porijekla pokazatelj je tog nedostatka jasnog
nacionalnog identiteta u izraelskom drustvu. Takoder, izostravanje klasnih
razlika u Izraelu potjece od nepravilne raspodjele drustvenog bogatstva i
izvor je ostrih suprotnosti. Taj problem izaziva u Izraelu snazne proteste.

Sve viSe se odustaje od insistiranja na teoriji Ciste rase, te se tako u
okupiranu Palestinu naseljavaju novi zidovi iz Etiopije, Indije, Maroka
ili Kine, objasnjavajuéi to time da se radi o davno izgubljenim Zidovskim
plemenima, sve ne bi li se nekako nadomjestila nespremnost Zidova iz
Evrope i Amerike da dosele u Izrael. Profiliranje i snaZenje organiziranog
suprotstavljanja Zidova iz cijelog svijeta cionizmu i uspostavi zidovske drave
u Palestini, koje je suprotno vjerskim nacelima, postaje sve vazniji problem
za Izrael. Naime, ovakvi glasovi su sve snazniji i unutar samog Izraela. Medu
novim generacijama Izraelaca sve jadi je trend protivljenja cionistickim
zlo¢inima i otpor vladinoj politici i programima. Ti mladi ljudi zagovaraju
suzivot s Palestincima kao posve ravnopravnim sugradanima. Izbjegavanje
sluzenja vojnog roka sve je ¢es¢a pojava, a nedavno paljenje izraelske zastave
od skupine izraelskih vojnika jasan je primjer antivladinog raspoloZenja koje
je uveliko prisutno medu mladima u Izraelu.

Dvadesetdvodnevnim ratom u Gazi, tokom koga je ubijeno 1.400
civila, unisteno oko 20.000 stambenih jedinica, a vise od 100.000 ljudi
ostavljeno bez krova nad glavom, nije ostvaren glavni cilj Izraela: unistenje
strukture i vojne mo¢i Hamasa te slabljenje ovog pokreta. Stoga ovaj rat
treba smatrati drugim velikim porazom Izraela u posljednjih dvije godine.
Telavivski dnevnik “Ha Aretz”, izrazavajuéi neslaganje s ovim ratom, pise:

“Izrael je propao. Rat u Gazi voden je samo kako bi se ozivjela Olmertova
popularnost, ali nijedan od ciljeva rata nije ostvaren.”

Masovnim ubistvima civila Izrael ne moze stvoriti uvjete koji bi osigurali
stabilan mir. Stabilnost i mir moguéi su samo kroz prepoznavanje prava
stanovnika Palestine, a prirodno pravo palestinskog naroda jeste pruziti
otpor agresivnoj i genocidnoj politici Izraela.

ON REASONS FOR THE ISRAELI ATTACK ON GAZA

Summary

Under the pretext of stopping Hamas rocket attacks, the Israeli government
embarked on a twenty-day offensive on Gaza. During the operation, the Israeli
army killed 1300 Palestinian civilians and caused huge destruction of the urban
fabric of Gaza. However, the primary aim of the operation — the destruction
of the Hamas movement — was not achieved. Ever since 1940’s and 19507,
the Israeli government has been using the policy of force and repression in
order to control the occupied areas. Still, due to deep and through changes
within the Palestinian liberation movement, it has not been able to crush the
Palestinians’ determination to regain the occupied areas. Recent Israeli attacks
on Gaza should be seen in light of this country’s efforts to guide the foreign
policy of the new US administration.

5 Ha Aretz, 19. January 2009.

